
A Plataforma “Mar limpo”, antecededente da Plataforma “Nunca mdis”

AGORA SI, NUNCA MAIS

Xosé Luis Baleato. Coordenador da FEG
Xosé Veiras. Secretario da FEG

A do “Prestige” é a segunda marea negra que se produce desde que a Federacién Ecoloxista Galega
(FEG) existe como organizacion, entre 1990 e 1996 baixo o nome de Asamblea de Grupos Ecoloxistas e
Naturalistas de Galiza (AGENG). Existen algiins paralelismos entre o accidente do “Aegean Sea” fronte
& Torre de Hércules, en decembro de 1992, e o do “Prestige”: o control insuficiente do trafico maritimo de
mercadorias perigosas, a ausencia de planificacion e de medios para combater unha marea negra, os
intentos patéticos das autoridades para minimar a gravidade das consecuencias,... Hai tamén algun-

has diferencias. A debilidade da reaccién social de entén e a impresionante e exempIccr mobilizacion
social de hoxe para impedir que sucesos semellantes se volvan repetir con tanta facilidade e con con-

LI

secuencias tan dramaticas é a maior diferencia.

organizaciéns (ecoloxistas, vecifiais, sindicais, politi-

cas,...) constituiron na cidade da Corufia a Plataforma
“Mar limpo”. O 10 de xaneiro de 1993 esta plataforma convo-
cou unha manifestacion para demandar, entre outras cousas, a
mellora do control do trafico maritimo fronte s costas galegas,
manifestacién a que asistiron unhas 3.000 persoas. Ainda que
a extension de costa afectada pola marea negra do “Aegean
Sea” foi moito menor que a prexudicada e ameazada pola do
“Prestige”, a diferencia entre a asistencia & manifestacion de
1993 é 4 historica manifestacion do 1 de decembro pasado
convocada pola Plataforma “Nunca mdis” é tan abismal que
deixa ben as claras a enorme diferencia da resposta social fron-
te 4s diias mareas negras. Cremos que esa diferencia é debida,
en boa medida, a unha maior sensibilidade ambiental e a un
maior sentido da dignidade colectiva da sociedade galega.

Pouco despois do accidente do “Aegean Sea”, diversas

A resposta ecoloxista

0 movemento ecoloxista galego, mais forte e mellor coor-
denado que hai dez anos, mellorou moito a siia capacidade de
resposta fronte & marea negra do “Prestige” en relacion coa
que foi capaz de ofrecer fronte & do “Aegean Sea”. A FEG
(http://web.jet.es/feg) como tal e varias das asociacions que a
forman (ADEGA, Asociacion pola Defensa da Ria de Ponteve-
dra, Colectivo Ecoloxista do Salnés, Colectivo PX , Coto do
Frade, Guerrilleiros das Fragas, Grupo Naturalista Habitat, Luita
Verde, Nifio do Azor, Oureol) estdn desenvolvendo un impor-
tante traballo en varias frontes (deteccion de aves petroleadas,
recolla de fuel, reivindicacién, informacion), labor escurecido
pola escasa repercusion mediatica que ten no noso pais.

A FEG, xunto coa Coordenadora para o Estudio dos Mami-
feros Marifios (CEMMA), a Sociedade Galega de Historia Natu-
ral (SGHN) e Erva-Ecoloxistas en Accion, seguiu desde o pri-
meiro momento a evolucién da marea negra, o que lle permitiu
contrastar informaciéns enganosas do Goberno central e da
Xunta e dos medios publicos e privados ao servicio dos inte-
reses partidistas do PP. Na medida das sdas posibilidades, a
FEG axudou responsabelmente nas tarefas de. voluntariado,
sen por iso descoidar o lado reivindicativo, participando nas

convocatorias da Plataforma “Nunca mais”, da que a FEG

forma parte, e impulsando tamén acciéns propias en coorde-
nacion con outras organizacions ambientalistas.

Vanas asociacions da Federacion Ecoloxista Galega pamc;pan na recolla de aves petro-
leadas na costa, contribuindo & achega de datos para os informes da Sociedad Espa-
fiola de Ornitologia/Birdlife.

Se o traballo que estamos facendo por causa da marea
negra do “Prestige” é importante, mais o é que a FEG e as aso-
ciacions que a forman seguirdn traballando con xenerosidade
polo medio ambiente galego cando a marea negra non sexa
noticia-de portada e as organizacions ecoloxistas internacio-
nais xa non estean aqui para nos axudar.

Autocritica

0 accidente do “Prestige” é tamén motivo de autocritica para
a FEG e as asociacions que a integran. En marzo de 1993 cele-
bramos unha asemblea en Sada centrada na marea negra do
“Aegean Sea”. Nela comprometémonos publicamente a iniciar
“un seguemento da actitude que as autoridades maritimas e
portuarias seguiran de agora en diante en canto a medidas de
seguridade do trafico maritimo”. Na practica moi pouco fixe-
mos, como en tantos outros asuntos importantes, por causa
dunha méis que notdbel falta de capacidade. Debilidade que
tamén nos impide ofrecer nestes momentos unha resposta mais

" forte e socialmente visibel fronte & marea negra do “Prestige”.

E necesario construirmos méis capacidade e superar a pre-
cariedade. Sen maior unidade de accién, sen menos localismo
e “patriotismo de asociacion”, sen mais ambicion, non deixa-
remos de ser un movemento “bonsai”. Alomenos nun tempo
razoabel. E a loita contra o tempo é unha das caracteristicas da
loita ecoloxista. Os ecoloxistas podemos esperar. Os proble-
mas ambientais non esperan, agravanse. ™

